
«ԳՆՄԱՆ ՊԱՅՄԱՆԱԳՐԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ
 
1. Ընթացիկ իրավիճակը, իրավական ակտի ընդունման անհրաժեշտությունը 
Երևան քաղաքի Թաիրով 14 հասցեում գտնվող վարչական շենքի  վերանորոգման և վերակառուցման աշխատանքների կատարման նպատակով ՀՀ քննչական կոմիտեի, (ի դեմս ՀՀ քննչական կոմիտեի գլխավոր քարտուղարի) և «Բիդեք» ՍՊԸ-ի միջև կնքվել է պետության կարիքների համար կապալային աշխատանքների կատարման պետական գնման 2025 թվականի հունիսի 16-ի N ՀՀ ՔԿ ԲՄԱՇՁԲ-ԹՎԱ-25/3-1 ծածկագրով պայմանագիրը, ինչպես նաև ՀՀ քննչական կոմիտեի և «Ռիջիդ» ՍՊԸ-ի միջև կնքվել է  պետության կարիքների համար շինարարական աշխատանքների որակի տեխնիկական հսկողության խորհրդատվական ծառայությունների մատուցման 2025 թվականի հունիսի 9-ի N «ՀՀ ՔԿ ԲՄԽԾՁԲ-ՏՀ-25/3-1» ծածկագրով պետական գնման պայմանագիրը:
«Բիդեք» ՍՊԸ-ն տեղեկացրել է, որ քանդման աշխատանքների ընթացքում բացահայտվել է շենքի կրող կոնստրուկցիաների զգալի վնասվածություն, որը նախապես որևէ նախագծային կամ տեխնիկական փաստաթղթում արձանագրված չի եղել: Նշված հանգամանքներից ելնելով՝ «Քաղաքաշինական ծրագրերի փորձագիտական կենտրոն» ԲԲԸ-ի կողմից կատարվել են համալիր ուսումնասիրություններ, որոնց արդյունքներով տրված եզրակացության համաձայն՝ շենքի առկա տեխնիկական վիճակը պահանջում է կոնստրուկցիոն փոփոխություններ և նախագծային լուծումների անհետաձգելի վերանայում։ Եզրակացությամբ արձանագրվել է, որ շենքի կառուցվածքային անվտանգությունն ու հետագա շահագործման նպատակահարմարությունը հնարավոր է ապահովել միայն նախագծային փաստաթղթերի լրամշակման և արդիականացման միջոցով։
Այս նպատակով նախագծի հեղինակային հսկող՝ «ՆՍԹ Արքիթեքչր ստուդիո» ՍՊԸ-ն (որի հետ 13.06.2025թ. կնքվել է N ՀՀ ՔԿ ՄԱԾՁԲ-ՀՀ-25/2 ծածկագրով պետության կարիքների համար հեղինակային հսկողության ծառայությունների մատուցման N ՀՀ ՔԿ ՄԱԾՁԲ-ՀՀ-25/2 ծածկագրով պետական գնման պայմանագիրը), իրականացրել է անհրաժեշտ ուսումնասիրություններ ու տրամադրել է վերանայված նախագծային փաստաթղթերի ամբողջական փաթեթը, որը ներառում է շենքի կոնստրուկտիվ ամրացման, ինժեներական համակարգերի արդիականացման և էներգախնայող լուծումների նոր պահանջներ։ Նոր նախագծային փաթեթում ներառված տեխնիկական փոփոխությունները հանգեցրել են շինարարական ծավալների և արժեքների ավելացմանը, մասնավորապես՝ շենքի կրող կոնստրուկցիաների վերականգնմանը։ Աշխատանքների ծավալային փոփոխություններով պայմանավորված՝ շենքի վերանորոգման նոր նախագծահաշվային փաստաթղթերը փորձաքննության են ենթարկվել, որի արդյունքում տրված եզրակացությամբ դրանք համապատասխանում են ՀՀ օրենսդրությանը և  նորմատիվատեխնիկական պարտադիր պահանջներին:
Հաշվի առնելով վերոնշյալ փոփոխությունները՝ Երևան քաղաքի Թաիրով 14 հասցեում գտնվող վարչական շենքի հիմնանորոգման ընթացքում առաջացել է աշխատանքների ծավալային փոփոխություններ կատարելու և լրացուցիչ ֆինանսավորման անհրաժեշտություն՝ ավելացնելով պետության կարիքների համար կապալային աշխատանքների կատարման պետական գնման 2025 թվականի հունիսի 16-ի N «ՀՀ ՔԿ ԲՄԱՇՁԲ-ԹՎԱ-25/3-1» ծածկագրով պայմանագրի գնի 30.75 տոկոսը), իսկ պետության կարիքների համար շինարարական աշխատանքների որակի տեխնիկական հսկողության խորհրդատվական ծառայությունների մատուցման պետական գնման 2025 թվականի հունիսի 9-ի N «ՀՀ ՔԿ ԲՄԽԾՁԲ-ՏՀ-25/3-1» ծածկագրով պայմանագրի գնի 46.19 տոկոսը:

2. Առաջարկվող կարգավորման բնույթը.
Առաջարկվող նախագծով նախատեսվում է թույլատրել ՀՀ քննչական կոմիտեին՝ Երևան քաղաքի Թաիրով 14 հասցեում գտնվող շենքի վերանորոգման նպատակով կատարել ձեռք բերվող աշխատանքների և ծառայությունների ծավալների ավելացում՝ փոփոխություններ կատարելով «Բիդեք» սահմանափակ պատասխանատվությամբ ընկերության հետ 2025 թվականի հունիսի 16-ին կնքված N ՀՀ ՔԿ ԲՄԱՇՁԲ-ԹՎԱ-25/3-1 պայմանագրում` պայմանագրի գնի 30.75 տոկոսի չափով և «Ռիջիդ» սահմանափակ պատասխանատվությամբ ընկերության հետ 2025 թվականի հունիսի 9-ին կնքված N ՀՀ ՔԿ ԲՄԽԾՁԲ-ՏՀ-25/3-1 պայմանագրում՝ պայմանագրի գնի 46.19 տոկոսի չափով՝ չկիրառելով ՀՀ կառավարության 2017 թվականի մայիսի 4-ի N 526-Ն որոշմամբ հաստատված կարգի 56-րդ կետի 2-րդ ենթակետի պահանջները:

3. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ քննչական կոմիտեի կողմից:

4. Ակնկալվող արդյունքը.
Նախագծի ընդունմամբ կապահովվի Երևան քաղաքի Թաիրով 14 հասցեում գտնվող վարչական շենքի վերակառուցման նպատակով սկսված շինարարական աշխատանքների կատարման գործընթացի շարունակականությունը, շենքի կառուցվածքային անվտանգության պահպանումը և պետական միջոցների արդյունավետ օգտագործումը։

5. Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
Նախագծի ընդունման կապակցությամբ պետական բյուջեի եկամուտներում և ծախսերում փոփոխություններ չեն նախատեսվում:

6. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին. 
Նախագծի ընդունմամբ այլ իրավական ակտերում փոփոխություններ կատարելու անհրաժեշտություն առկա չէ:  

7. Կապը ռազմավարական փաստաթղթերի հետ. 
Նախագծի ընդունումը բխում է ՀՀ կառավարության 2021 թվականի օգոստոսի 18-ի թիվ 1363-Ա որոշմամբ հաստատված Հայաստանի Հանրապետության կառավարության 2021-2026 թվականների ծրագրի 5.3-րդ կետից:

 

 
ՀՀ քննչական կոմիտե
